
                Онажоним, балки бир кун 

                Айтганингдай бўлар тўй. 

                Балки сенинг қабринг узра 

                Кўкарганда гул, чечак, 

                Остонамга қадам қўяр, 

                Сен истаган келинчак [2:108]. 

           Хулоса қилиб айтганда, Абдулла Орипов ўз шеърияти билан ўзбек 

назмини янги оҳанглар ва янги мавзулар, ўлмас ғоялар  билан бойитган атоқли 

адиблар сирасига киради. Шоир қаламига мансуб “Онажон” шеърида реал ҳаёт 

туғдирган ассоциациялар, қиёслар ётади. Асарда армон ва соғинч фалсафаси 

мужассам. Унда мунису мушфиқ, ўзи айтган аллалар оҳангидек инсон қалбини 

эзгуликка чорловчи она образи гавдаланади. Шоир ўз онасининг мунис 

сиймосини хотирлаш асносида, жаҳонга Алишерларни берган ва барча 

эзгуликлар бешигини тебратган ўзбек оналарининг мукаммал образини 

яратган. 

Деҳқончиликда ҳосилни ўриб олиш жараёнида куйланадиган халқ 

меҳнат қўшиқлари ўрим қўшиқлари сифатида алоҳида туркумланади ва 

мустақил жанр ҳисобланади [3, 223-244]. Ўрим қўшиқлари ўтмишда ўрим-

йиғим жараёнига то техника воситалари, комбайнлар аралашгунига қадар 

экилган донли экинларни ўриб-йиғиб олиш вақтида деҳқонлар тилидан 

оммавий ва анъанавий тарзда куйланиб келинган, лекин ҳозирда уларнинг 

ижроси сустлашган. Бевосита ўрим билан боғлиқ бўлган қўшиқлар бизгача 

жуда ҳам оз миқдорда етиб келган. Уларнинг айрим намуналарини М.Алавия, 

К.Очиловлар ёзиб олиб, оммага эълон қилишган [1, 4].  

Ўрим қўшиқлари ўзида ўрим жараёни билан боғлиқ ҳодиса-ҳолат, 

предметларни образлантириб келиши билан бошқа меҳнат қўшиқларидан 

алоҳида ажралиб туради. Хусусан, ўримчининг асосий иш қуроли – ўроқ ва у 

орқали ўриладиган буғдой, арпа, жўхори, тариқ, шоли сингари донли экин 

турлари, уларнинг инсон учун ризқ-рўз сифатида ато этилгани, қадр-қиммати, 

